
FØROYA GRÓTVIRKI 
ER MEIRA ENN 
GRAVSTEINAR OG 
GRÓTFLÍSAR. BRØÐ­
URNIR, SUM EIGA 
OG REKA VIRKIÐ Í 
SKOPUN, HEINI OG 
HØGNI TAUSEN, ERU 
EISINI RÆTTILIGA 
KREATIVIR OG NÝ­
HUGSANDI Á FLEIRI 
ØKJUM

Vilmund Jacobsen

Føroya Grótvirki í Skopun ger 
ikki bara grótflísar, gravsteinar 
og borðplátur úr føroyskum 
gróti, tó at hetta er partur av 
høvuðsframleiðslunum á virki­
num.

Brøðurnir, Heini og Høgni 
Tausen, sum eiga og reka 
grótvirkið, eru eisini rættiliga 

kreativir og hava dugað væl at 
gjørt ymiskar brúks-og skreyt­
lutir úr gróti. 

Við einum snøggum orði 
kunnu vit rópa hesar nisju-fram­
leiðslur brúkslist.

– Jú, eg haldi, at vit eru rím­
iliga kreativir, og vit gera nógv 
fleiri ting og lutir, enn mong vita. 
Fleiri vita ivaleyst um veggja­
klokkuna, vínfløskuhaldaran, 
lítlu flaggstongina og kanska 
aðrar lutir við. Men, møguleikar­
nir eru so nógv fleiri, og vit hava 
gjørt so nógv onnur ting og lutir. 

Heini Tausen vísir á, at tað 
mesta kann gerast úr gróti, og 
soleiðis kann eisini ein perma 
til dagbók gerast úr føroyskum 
gróti og enntá við onkrum frám­
erki.

Trappan er »flaggskipið«
Gravsteinar eru framvegis tað 

berandi, og hetta eru einastu 
føroysku gravsteinar á markn­
aðinum. 

– Okkara gravsteinarnir eru 
kappingarførir í prísi - ja, teir eru 
enntá bíligari enn teir útlendsku 
og innfluttu, og tá avvarðandi 
ynskja tað, taka vit okkum eis­
ini av uppseting. Vit kunnu 
framleiða gravsteinin júst eftir 
ynskinum hjá avvarðandi, og 
vit eru altíð til reiðar at vegleiða 
og veita góð ráð, tá viðskiftafólk 
ynskja tað.

Flestu munnu vita, at “flagg­
skipið” hjá Føroya Grótvirki 
framvegis er uppihaldstrappan 
í Vágsbotni, men virkið hevur 
eisini latið grótflísar til mong 
onnur arbeiði og endamál, eitt 
nú til trappuna við býráðshúsini 
í Havn, túnið kring løgtings­
húsini, túnið aftan fyri Gamla 
Bókahandil og til túnið við 

Havnar kirkju.
– Okkum dámar best at fáast 

við gróttilfar, sum verður brúkt 
uttandura. Tað er so nógv á 
marknaðinum til innandurabrúk, 
og nógv av hesum er tilgjørt ella 
stoypt tilfar sum slett ikki kann 
samanberast við náttúrutilfar, 
sum føroyska grótið er.

Heini Tausen vísir á, at upp­
ihaldstrappan í Vágsbotni 
skapar hugna - ikki minst, tá teir 
góðu dagarnir eru, og nú HM-
dystir hava verið vístir á stór­
skíggja, hava mong leitað sær 
oman. Jú, vit dylja ikki fyri, at 
vit eru eitt sindur errnir av hesi 
trappu sum eftir okkara tykki 
er eitt prýði í Vágsbotni, leggur 
hann aftrat.

Borðpláta til nýbygning
Føroya Grótvirki hevur eisini 

Kreativir brøður á 
grótvirkinum í Skopun

Trappan í Vágsbotni í Havn er flaggskipið hjá Føroya Grótvirki


